
«Yiraⱪ yurttin kǝlgǝn hǝt»

Ixinimǝnki, siz Abduⱪadir ⱨǝⱪⱪidiki bu ⱨekayini oⱪuxⱪa qoⱪum 
ⱪiziⱪip ⱪalisiz. Abduⱪadir tehi ikki yaxⱪa kirmǝy turupla, ata-anisidin 
yetim ⱪalidu. Biraⱪ ata-anisidin uniǌƣa nurƣun mal-mülük wǝ ɵy-
zemin miras ⱪalidu. Uniǌ bir taƣisi bar bolup, u Abduⱪadir wǝ uniǌ 
barliⱪ mirasiƣa mǝs'ul boluxⱪa bekitilidu.

U qaƣda bu hil orunlaxturux yahxi dǝp ⱨesablinatti. Lekin 
oylimiƣan yǝrdin Abduⱪadirniǌ taƣisi rǝzil bir adǝm bolup qiⱪidu. U, 
bu kiqik balini yiraⱪtiki baxⱪa bir tuƣⱪiniƣa beriwetidu. U tuƣⱪinimu 
baliƣa pǝⱪǝtla kɵyünmǝytti. Künlǝrniǌ biridǝ, taƣisi «Abduⱪadir ɵldi» 
degǝn yalƣan gǝpni tarⱪitip, uniǌ barliⱪ mal-mülkini setiwetidu. U bu 
pullarni ɵziniǌ xǝhsi ⱨuzur-ⱨalawiti üqün sǝrp ⱪilidu, ǝlwǝttǝ.

Abduⱪadir qoǌ bolƣanseri ɵziniǌ ⱨeqnemisi yoⱪ, ɵy-makansiz, 
baxⱪilarniǌ hǝyr-sahawitigǝ tayinip kün kǝqüridiƣan bir yetim bala 
ikǝnlikini bilidu. Abduⱪadir ɵz künini ɵzi elix üqün, etizliⱪlarda japaliⱪ 
ixlǝxkǝ mǝjbur bolidu; xuniǌ bilǝn bir waⱪitta u aran oⱪuyaliƣudǝk wǝ 
yazaliƣudǝkla mǝlumatⱪa igǝ bolalaydu. 



Waⱪit ɵtüp ketiweridu, Abduⱪadirmu yigirmǝ ikki yaxⱪa kirip ⱪalidu. 
U bir küni ɵzi yalƣuz ɵygǝ kǝq ⱪaytip kelip, ɵz namiƣa yezilƣan bir 
parqǝ hǝtniǌ ɵydǝ turƣinini bayⱪap ⱪalidu! Xu qaƣda uniǌ nǝⱪǝdǝr 
ⱨayajanlanƣanliⱪini tǝsǝwwur ⱪilalamsiz?! Qünki uniǌƣa bir parqimu 
hǝt kelip baⱪmiƣanidi! Pǝⱪǝt ikkinqi küni, etizliⱪⱪa barƣandila, u «Bu 
yǝrdǝ ⱨeqkim meni bayⱪimaydu» dǝp hǝtni eqip, yezilƣan tɵwǝndiki 
sɵzlǝrni miǌbir tǝsliktǝ oⱪup qiⱪidu: —

«Ⱨɵrmǝtlik mubarǝk oƣlum Abduⱪadirƣa: —

Əssalammu ǝlǝykum! Mǝnki uxbu mǝktupni yazƣuqi, sizniǌ rǝⱨmǝtlik 
apiǌizniǌ ⱪerindixi Abdul'ǝzizdurmǝn. Birnǝqqǝ yil ilgiri, sizniǌ tehi 
ⱨayat ikǝnlikiǌizdin hǝwǝrdar bolup, sizniǌ bexiǌizƣa kǝlgǝn eƣir 
külpǝtlǝrniǌ ⱨǝmmisini ɵz ⱪuliⱪim bilǝn aǌlidim. Sizniǌ tehi ⱨayat 
ikǝnlikiǌizni aǌlap iqimgǝ patmay ⱪaldim. Biz bolsaⱪ, bir tǝn bir jan 
bolƣan ⱪan-ⱪerindaxlarmiz. Sizgǝ qoǌⱪur ⱨesdaxliⱪ ⱪilimǝn.



Sɵyümlük Abduⱪadir, siz atiǌizdin ⱪalƣan mirasni oƣriliƣan 
düxmǝnlǝrniǌ arisida yaxawatⱪanliⱪiǌizdin tehiqǝ bihǝwǝr ikǝnsiz. Bu 
eqinixliⱪ ǝⱨwaldin hǝwǝr tapⱪinimda, sizniǌ mirasiǌizni, siz üqün 
ⱪayturuwelixni ⱪarar ⱪildim. Uzun yilliⱪ tartⱪan japaliⱪ ǝmgǝklirim wǝ 
muxǝⱪⱪǝtlirim nǝtijisidǝ, bu zor mal-mülükniǌ tilhetini yuⱪiri bǝdǝl tɵlǝx 
arⱪiliⱪ ⱪolumƣa kǝltürdüm. Ⱨazir bu tilhǝt ⱪaziniǌ ⱪolida. Ⱪaziniǌ ismi 
wǝ adrisini bu hǝtniǌ iqigǝ selip ⱪoydum. Bu tilhǝtkǝ pǝⱪǝt siz ⱪol 
ⱪoyƣandila, andin mal-mülük sizniǌ bolidu. Əmdi muxu hǝtni ⱪaziniǌ 
aldiƣa elip berip, ɵziǌizniǌ kimlikini ⱪaziƣa eytiǌ. Biz keyin 
kɵrüxkinimizdǝ hoxalliⱪtin tǝǌ bǝⱨrimǝn bolƣaymiz.

Ⱨɵrmǝt bilǝn,
Taƣiǌiz Abdul'ǝziz »

Abduⱪadir xu kǝmgiqǝ mundaⱪ ixni pǝⱪǝtla aǌlap baⱪmiƣan! 
Xuǌa, ya ixinixini ya ixǝnmǝslikini bilǝlmǝy ⱪalidu. U bir parqǝ nan 
üqün ɵmürwayǝt ⱪuldǝk ixlǝxkǝ mǝjbur bolƣan bir namrat yigitmu — 
yaki rastinla bir ƣayǝt zor bayliⱪniǌ mirashorimu? U xu ⱪǝdǝr 
ⱨayajanlanƣanliⱪidin, hǝtni ⱪanqǝ ⱪetimlap oⱪuƣanliⱪini ⱨǝtta ɵzimu 
bilmǝydu. Keyin u hetini hojayinidin yoxurux üqün, bir taxniǌ astiƣa 
tiⱪip ⱪoyidu. Əmma ǝtisi, u hojayiniƣa ⱨǝmmǝ ǝⱨawalni eytip beridu. 
Hojayini naⱨayiti aqqiⱪlap: «Nemidegǝn ⱨamaⱪǝtsǝn! Sǝn bu dunyada 
pǝⱪǝt birla Abduⱪadir bar dǝp oylamsǝn? Bu hǝt saǌa ǝmǝs, baxⱪa bir 
Abduⱪadirƣa yezilƣan!» — dǝydu.



Abduⱪadir jawabǝn: «Bǝlkim xundaⱪtur. Ⱨalbuki, ismim hǝtniǌ 
bexida yeziⱪliⱪ turuptu. Mǝn xu yǝrgǝ berip, bu ixniǌ zadi ⱪandaⱪ ix 
ikǝnlikini eniⱪlap qiⱪimǝn. Nemila bolmisun, xu qaƣda kɵrmǝmdim?!» — 
dǝydu.

Hojayin Abduⱪadirni hǝtni kɵrsitixkǝ xunqǝ zorlap baⱪidu, lekin 
uniǌ ⱪorⱪitixliri karƣa kǝlmǝydu. Kün petixtin ilgiri, Abduⱪadir 
oƣriliⱪqǝ hǝt yoxurup ⱪoyulƣan yǝrgǝ baridu wǝ yǝnǝ bir ⱪetim hǝtni 
ⱪayta-ⱪaytilap oⱪuydu. Xu küni kǝqtǝ, hojayin bilǝn birgǝ ƣizalanƣan bir 
ⱪanqǝ yurt mɵtiwǝrliri tamaⱪtin keyin, Abduⱪadirƣa: —

«Yigit, gepimizni aǌlap nǝsiⱨitimizni ⱪobul ⱪilƣin. Ⱨeliⱪi hǝtkǝ 
unqilik ixinip kǝtmǝ. Birsi seni aldap, ǝhmǝⱪ ⱪilmaⱪqi. Bu hǝt bir 
oydurma, imzasimu yalƣan. Hǝtni bizgǝ kɵrsǝtsǝǌ, biz uniǌ sahta hǝt 
ikǝnlikini ispatlap berimiz» — dǝydu.

Abduⱪadir bu ⱪetimmu ularniǌ sɵzini rǝt ⱪilidu. Mɵtiwǝrlǝr gǝrqǝ 
xundaⱪ aqqiⱪlanƣan bolsimu, ular xu waⱪitniǌ ɵzidǝ ⱨeqnǝrsǝ ⱪilalixi 
mumkin ǝmǝslikini ⱨes ⱪilixidu.

Biraⱪ yurt qoǌliriniǌ muxu sɵzliri Abduⱪadirniǌ kɵǌlidǝ guman 
tuƣduridu: — «Xularniǌ degǝnliri toƣrimidu...?!» dǝp oylinip ⱪalidu.

U: «Mǝn ǝtǝ ǝtigǝn bazarƣa barƣinimda, bu ixniǌ tegi-tǝktigǝ 
yetimǝn» degǝn ⱪararƣa kelidu.



Kɵp sürüxtürüxlǝrdin keyin, u hǝt kǝlgǝn jayni bilidiƣan bir kixini 
tapidu. Bir yil ilgirila, bu kixi xu yurtⱪa barƣanikǝn, u kixi Abduⱪadirƣa: 
— «Xu yǝrdǝ dǝrwǝⱪǝ Abdul'ǝziz isimlik bir kixi bar. Yǝrliklǝrniǌ 
ⱨǝmmisi uniǌ pǝziliti ⱨǝm esil hislitini mahtixidu. Ularniǌ gǝpliridin 
ⱪariƣanda, u kixi naⱨayiti bay ikǝn. Biraⱪ muxu birnǝqqǝ yillardin beri, 
huddi bir namrat kixidǝk, ⱨalidin kǝtküqǝ japaliⱪ ixlǝp, tapⱪinini bir 
sirliⱪ ⱨǝm ajayib muddi'asi üqün yiƣip kǝptu» — dǝp sɵzlǝp beridu.

Abdul'ǝzizniǌ mǝⱪsiti sɵzligüqigǝ anqǝ eniⱪ ǝmǝstǝk bolsimu, biraⱪ 
Abduⱪadir uni qüxinǝlǝytti! Uniǌ yüriki ⱨayatida ⱨes ⱪilip baⱪmiƣan 
birhil ümid wǝ xadliⱪtin tepqǝklǝytti. U Abdul'ǝzizniǌ muⱨǝbbitidin 
kǝlgǝn bu muddi'asini bilǝtti. Uniǌ japaliⱪi ɵzi, yǝni Abduⱪadir üqün idi!

Abduⱪadir hojayiniƣa ɵziniǌ xu yǝrgǝ sǝpǝr ⱪilmaⱪqi bolƣan 
muddi'asini yǝnǝ bir ⱪetim eytidu. Hojayini uni yǝnila ⱪorⱪutup, türmigǝ 
solatⱪuzwetidiƣanliⱪini eytidu; andin dǝrwǝⱪǝ deginidǝk ⱪilidu! Biraⱪ 
Huda Abduⱪadir bilǝn billǝ idi. U tamniǌ tüwidin bir tɵxük texix üqün 
keqilǝrdǝ ⱨarƣuqǝ ixlǝydu; ahirida oǌuxluⱪ ⱪeqip ketǝlǝydu. Ay 
yoruⱪida u hetini tapidu wǝ Abdul'ǝzizniǌ yurtiƣa ⱪarap atlinidu. U 
kündüzi yoxurunup, keqisi meǌip, hojayindin helila uzap ketidu. Bir 
ⱪanqǝ ⱨǝptilik sǝpǝr wǝ sürüxtürüxlǝr arⱪiliⱪ, u ahiri bu yǝrgǝ yetip 
kelidu ⱨǝm ⱪaziniǌ ɵyini tapidu. U sǝpǝr dawamida ⱨeliⱪi hǝtni ⱪanqǝ 
ⱪetimlap oƣuƣandu-ⱨǝ! Hǝt uniǌƣa ümid wǝ jasarǝt berip kelidu. Ⱪazi 
ixikni aqⱪinida, zor bayliⱪniǌ mirashori boluxⱪa pǝⱪǝtla layiⱪ bolmiƣan 
bir namrat yigitni kɵridu! Abduⱪadir sǝpǝr dawamida yemǝkliki üqün 
tapⱪan-tǝrgininiǌ ⱨǝmmisini tügǝtkǝnidi. Uniǌ üsti jul-jul kiyim, puti 
yaliǌ'ayaƣ idi. Biraⱪ Abduⱪadir ɵzini tonuxturup, hǝtni kɵrsǝtkinidǝ 
ⱪazi bǝk hux bolup ketidu.



«Sǝn yahxi ⱪipsǝn» — dǝydu u, «Abdul'ǝzizdǝ, seniǌ kelixiǌni 
mǝjburlax niyiti yoⱪ. U pǝⱪǝtla seniǌ uniǌ wǝdisigǝ ixǝngǝnlikiǌ ⱨǝm 
xu japaliⱪ sǝpǝr ⱪilixⱪa jür'ǝt ⱪilaliƣanliⱪiǌni kɵrmǝkqi. Mana sǝnmu 
kǝpsǝn, biz guwaⱨqilarniǌ aldida, muxu tilhǝt boyiqǝ ix kɵrimiz. Xu 
qaƣda sǝn ɵzüǌgǝ tǝwǝ nǝrsiniǌ ⱨǝmmisigǝ igǝ bolisǝn!».

Xu küni kǝqtǝ Abduⱪadirniǌ ⱪandaⱪ tuyƣular bilǝn uhlap 
ⱪalƣanliⱪini tǝsǝwwur ⱪilalamsiz? Bular uniǌ qüxi ǝmǝs, u ⱨǝⱪiⱪǝtǝn 
qǝksiz bayliⱪ wǝ xunqǝ kɵp ɵylǝrniǌ hojayini! U ɵz qamisiǌ yetixiqǝ, 
yeǌi bayliⱪlirini toƣra baxⱪuruxⱪa ɵz-ɵzigǝ wǝdǝ beridu.

Əmdi Abduⱪadirniǌ ⱪanqilik huxal bolƣanliⱪi ⱨǝm mal-
besatliriniǌ güzǝllikidin ⱪanqilik ⱨayranliⱪⱪa qɵmgǝnlikini dǝp 
olturuxniǌ ⱨajiti bolmisa kerǝk. Lekin ⱨǝmmidin muⱨimi uniǌ 
Abdul'ǝzizniǌ ɵzi bilǝn didarlixidiƣan xu küngǝ bolƣan tǝxnaliⱪi idi. 
Qünki u uniǌ bayliⱪlirini ⱪayturup setiwelip, uniǌƣa bǝrgǝn kixiniǌ 
Abdul'ǝziz ikǝnlikini untup ⱪelixi mumkin ǝmǝs idi. Rast, u bu bayliⱪni 
ⱪayturuwalƣuqini ⱪayturuwelinƣan bayliⱪliriniǌ ɵzidin nǝqqǝ ⱨǝssǝ 
ⱪimmǝtlik dǝp bilǝtti!



Dostum, bu yǝrdǝ sizgimu ⱨǝm yiraⱪtin kǝlgǝn bir parqǝ hǝt bar! Bu 
hǝt bolsa, ǝrxtin kǝlgǝn Injil muⱪǝddǝs (yeǌi ǝⱨdǝ)tur. U sizgǝ, Huda siz 
üqün tǝyyarliƣan miras ⱨǝⱪⱪidǝ eytip beridu. Bu miras bu dunyadiki 
tügǝp ketidiƣan bayliⱪlarƣa tüptin ohximaydu; u sap, mukǝmmǝl ⱨǝm 
mǝǌgülük. Bu mǝǌgülük mirasniǌ hǝziniliri iqidǝ sizniǌ 
gunaⱨliriǌizniǌ kǝqürüm ⱪilinixi, nijatliⱪ, yeǌi ⱨayat wǝ Huda ata 
ⱪilidiƣan hatirjǝmliki bar. Hudaniǌ bu ǝrxtiki mirasini sizgǝ wǝ pütkül 
insaniyǝtkǝ sowƣa ⱪilixⱪa ǝⱨdǝ tüzgǝnlikini bilǝmsiz?

Bu hǝt yǝnǝ, Hudaniǌ bu uluƣ mirasini siz üqün ⱪandaⱪ 
tǝyyarliƣanliⱪini eytip beridu. U sizgǝ Hudaniǌ Əysa Mǝsiⱨ 
(Ⱪutⱪuzƣuqi)ni siz üqün japa qekix ⱨǝm azab tartixⱪa ⱪandaⱪ 
ǝwǝtkǝnlikini eytip beridu. Siz üqün Mǝsiⱨ Əysa, Hudaniǌ yenidiki 
ǝrxtiki katta ⱨǝm ⱨǝxǝmǝtlik turalƣusini taxlap, muxu ⱪaraǌƣu 
dunyaƣa kelip, Ɵzini ⱪurbanliⱪ yolida pida ⱪildi. U bu dunyaƣa kelix 
üqünla insan süpitidǝ bolup, siz üqün Ɵzini ɵlümgǝ tutup bǝrdi. Uniǌ 
ɵlümdin tirilixi ǝrxtiki mirasiniǌ (ixǝngǝn bolsiǌiz) ⱨǝⱪiⱪǝtǝn sizniǌ 
ikǝnlikigǝ Hudaniǌ kapalitidur.

Biraⱪ Ⱪutⱪuzƣuqi-Mǝsiⱨ nemixⱪa siz üqün xundaⱪ ⱪilƣan? Qünki 
bu ǝrxtin kǝlgǝn hǝttǝ (Injilda) deyilginidǝk, siz bir düxmǝnniǌ, yǝni 
Xǝytanniǌ ⱪolida turuwatisiz. U sizniǌ mirasiǌizni sizdin bulap 
ketixkǝ baxtin-ahir urunup keliwatidu. U sizni bu miras ⱨǝⱪⱪidǝ 
hǝwǝrsiz, ⱪaraǌƣuluⱪ ⱨalitidǝ mǝǌgü ⱪaldurmaⱪqi. Xuniǌ bilǝn siz 
bu toƣriliⱪ ⱨeqnemini bilmǝy ⱪalisiz. Biraⱪ Huda sizni sɵygǝqkǝ, 
Ⱪutⱪuzƣuqi-Mǝsiⱨ sizniǌ mirasiǌizni ⱪayturup setiwelix wǝ sizni 
Xǝytanniǌ qaǌgilidin azad ⱪilix üqün, yǝtküqǝ azab tartti.



Ⱪǝdirlik dostum, sizdǝ Hudaniǌ bu wǝdisigǝ ixǝnq barmu? 
Xǝytanƣa ⱪul bolup, gunaⱨ bilǝn ɵtkǝn kona ⱨayatiǌizni taxlaxⱪa jür'ǝt 
ⱪilalamsiz? Huda sizgǝ berixni halaydiƣan uluƣ sowƣini ⱪobul ⱪilixⱪa 
tǝyyarmusiz?

Xübⱨisizki bǝzi kixilǝr sizniǌ iradiǌizgǝ soƣuⱪ su sepidu. Ular 
sizni burundin yaxap keliwatⱪan ⱨalitiǌizdǝ ⱪelip ⱪelixⱪa ündǝydu. 
Yǝnǝ bǝzilǝr bu hǝt, Injil muⱪǝddǝs bolƣan yeǌi ǝⱨdǝ, siz üqün ǝmǝs, 
baxⱪilar üqün dǝydu. Yǝnǝ bǝzilǝr ⱨǝtta bu hǝt ⱨǝⱪiⱪiy ǝmǝs, uniǌ 
hǝwiri yalƣan, uniǌdiki wǝdǝ aldamqiliⱪ deyixidu.

Biraⱪ dostum, bu hǝt barliⱪ gunaⱨkarlarƣa ⱪaritilƣinidǝkla, sizgimu 
ⱪaritilƣan. Uni inqiklǝp, tegi-tǝktigǝ yetip oⱪuǌ. Uniǌ ⱨǝⱪiⱪitini 
kɵ r g i n iǌ i z dǝ ⱨǝm b u mǝǌg ü l ü k m i r a s n iǌ ⱪ i m m i t i n i 
bayⱪiwalƣiniǌizda kɵǌlüǌiz Abduⱪadirniǌkidǝk, yeǌi besatiǌizƣa 
ⱪarap xadlinidu. Ⱪutⱪuzƣuqi Əysa Mǝsiⱨ zor bǝdǝl tɵlǝx arⱪiliⱪ sizgǝ 
ⱪayturup bǝrmǝkqi bolƣan mǝƣpirǝt, hatirjǝmlik wǝ yeǌi ⱨayat sizni 
kütmǝktǝ. Siz ⱨazirniǌ ɵzidila bulardin bǝⱨrimǝn bolalaysiz. Ⱨǝmdǝ 
Əysa Mǝsiⱨ ǝrxtin bu dunyaƣa ⱪayta qüxüp kǝlginidǝ, Uniǌ bilǝn 
didarlixix, Uniǌƣa rǝⱨmǝt eytix ⱨǝm Uniǌ bilǝn birgǝ xadlinix 
pursitigǝ erixixni tǝⱪǝzzaliⱪ bilǝn kütisiz.

Huda ⱨǝmmidin uluƣdur! Ⱨǝmmǝ ixni jayida ⱪilidiƣan Hudaƣa 
ⱨǝmdusana!

«Ussap kǝtkǝn kixigǝ muzdǝk su berilgǝndǝk,

Yiraⱪ yurttin kǝlgǝn hux hǝwǝrmu ǝnǝ xundaⱪ bolar»



(Tǝwrat, «Sulaymanniǌ Pǝndi-nǝsiⱨǝtliri» 25-bab, 25-ayǝt)

«Yeǌi ǝⱨdǝ» (hux hǝwǝr, Injil)din birni yaki uniǌ mǝlum bir 
ⱪisimlirini tapalmisiǌiz, Mǝsiⱨniǌ muhlisi bolƣan dostliriǌizdin 
soraǌ. Undaⱪ dostliriǌiz bolmisa, sǝmimiy iltijalarni aǌliƣuqi uluƣ 
Hudadin tilǝp, du'a ⱪiliǌ! U sizgǝ bir parqǝ Injilni ata ⱪilidu! 

Əysa Mǝsiⱨniǌ birⱪanqǝ ⱨekmǝtlik sɵzliri

«Mubarǝk, roⱨta namrat-tilǝmqi bolƣanlar!

Qünki ǝrx padixaⱨliⱪi ularƣa tǝwǝdur.

Mubarǝk, piƣan qǝkkǝnlǝr!

Qünki ular tǝsǝlli tapidu.

Mubarǝk, yawax-mɵminlǝr!

Qünki ular yǝr yüzigǝ mirashordur.

Mubarǝk, ⱨǝⱪⱪaniyliⱪⱪa aq wǝ tǝxnalar!

Qünki ular toluⱪ toyunidu.

Mubarǝk, rǝⱨimdillar!

Qünki ular rǝⱨim kɵridu.

Mubarǝk, ⱪǝlbi pak bolƣanlar!

Qünki ular Hudani kɵridu.

Mubarǝk, tinqliⱪ tǝrǝpdarliri!

Qünki ular Hudaniǌ pǝrzǝntliri dǝp atilidu.

Mubarǝk, ⱨǝⱪⱪaniyliⱪ yolida ziyankǝxlikkǝ uqriƣanlar! Qünki 

ǝrx padixaⱨliⱪi ularƣa tǝwǝdur.



Mubarǝk, Mǝn üqün baxⱪilarniǌ ⱨaⱪarǝt, ziyankǝxlik wǝ 

ⱨǝrtürlük tɵⱨmitigǝ uqrisaǌlar; xad-huram bolup yayraǌlar! 

Qünki ǝrxlǝrdǝ katta in'am silǝr üqün saⱪlanmaⱪta; qünki silǝrdin 

ilgiriki pǝyƣǝmbǝrlǝrgimu ular muxundaⱪ ziyankǝxliklǝrni ⱪilƣan».
(Injil, «Matta» 5-bab, 1-11-ayǝt)

«— Əy japakǝxlǝr wǝ eƣir yük yüklǝngǝn ⱨǝmmiǌlar! Meniǌ 

yenimƣa keliǌlar, Mǝn silǝrgǝ aramliⱪ berǝy!»
(Injil, «Matta» 11-bab, 28-ayǝt)

«Saƣlam adǝmlǝr ǝmǝs, bǝlki kesǝl adǝmlǝr tewipⱪa moⱨtajdur. 

Mǝn ⱨǝⱪⱪaniylarni ǝmǝs, bǝlki gunaⱨkarlarni towiƣa qaⱪirƣili 

kǝldim»
(Injil, «Luⱪa» 5-bab, 31, 32 ayǝt)

«Insan'oƣli ezip kǝtkǝnlǝrni izdǝp ⱪutⱪuzƣili kǝldi»
(Injil, «Luⱪa» 19-bab, 10-ayǝt)
«Du'a-tilawǝt ⱪilƣanda, butpǝrǝs yat ǝlliklǝrdikidǝk ⱪuruⱪ 

gǝplǝrni tǝkrarlawǝrmǝǌlar. Qünki ular degǝnlirimiz kɵp bolsa 

Huda tiliginimizni qoⱪum ijabǝt ⱪilidu, dǝp oylaydu. Xuǌa, silǝr 

ularni dorimaǌlar. Qünki Ataǌlar silǝrniǌ eⱨtiyajiǌlarni silǝr 

tilimǝstin burunla bilidu. Xuniǌ üqün, mundaⱪ du'a ⱪiliǌlar: —

«I asmanlarda turƣuqi Atimiz,

Seniǌ namiǌ muⱪǝddǝs dǝp uluƣlanƣay.

 padixaⱨliⱪiǌ kǝlgǝy,



Iradǝǌ ǝrxtǝ ada ⱪilinƣandǝk yǝr yüzidimu ada ⱪilinƣay.

 Bügünki nenimizni bugün bizgǝ bǝrgǝysǝn.

Bizgǝ ⱪǝrzdar bolƣanlarni kǝqürginimizdǝk,

Sǝnmu ⱪǝrzlirimizni kǝqürgǝysǝn.

Bizni azduruluxlarƣa uqratⱪuzmiƣaysǝn,

Bǝlki bizni rǝzil bolƣuqidin ⱪutuldurƣaysǝn».

Qünki silǝr baxⱪilarniǌ gunaⱨ-sǝwǝnliklirini kǝqürsǝǌlar, 

ǝrxtiki Ataǌlarmu silǝrni kǝqüridu. Biraⱪ baxⱪilarniǌ gunaⱨ-

sǝwǝnliklirini kǝqürmisǝǌlǝr, ǝrxtiki Ataǌlarmu gunaⱨ-

sǝwǝnlikliriǌlarni kǝqürmǝydu».
(Injil, «Matta» 6-babtin)

«Ixik Ɵzümdurmǝn. Mǝn arⱪiliⱪ kirgini ⱪutⱪuzulidu ⱨǝm kirip-

qiⱪip, ot-qɵplǝrni tepip yeyǝlǝydu. Oƣri bolsa pǝⱪǝt oƣrilax, ɵltürüx 

wǝ buzux üqünla kelidu. Mǝn bolsam ularni ⱨayatliⱪⱪa erixsun wǝ 

xu ⱨayatliⱪi mol bolsun dǝp kǝldim.

Yahxi padiqi Ɵzümdurmǝn. Yahxi padiqi ⱪoylar üqün Ɵz jenini 

pida ⱪilidu»
(Injil, «Yuⱨanna» 10-bab, 9-11-ayǝt)

«Meniǌ yenimƣa kǝ lgǝnlǝrdin ⱨeqⱪaysisini ⱨǝrgiz 

taxliwǝtmǝymǝn»
(Injil, «Yuⱨanna» 6-bab, 37-ayǝt)



«Dunyaniǌ nur i Ɵzümdurmǝn. Maǌa ǝgǝxkǝnlǝr 

ⱪaraǌƣuluⱪta maǌmaydu, ǝksiqǝ ⱨayatliⱪ nuriƣa erixidu»
(Injil , «Yuⱨanna» 8-bab, 12-ayǝt)

«Tirilix wǝ ⱨayatliⱪ Mǝn Ɵzümdurmǝn; Maǌa etiⱪad ⱪilƣuqi 

kixi ɵlsimu, ⱨayat bolidu; wǝ ⱨayat turup, Maǌa etiⱪad ⱪilƣuqi 

ǝbǝdil'ǝbǝd ɵlmǝs»
(Injil, «Yuⱨanna» 11-bab, 25-ayǝt).

«Biz pǝⱪǝt (gunaⱨtin ɵzimizni ⱪutⱪuzuxⱪa) amalsiz ⱪalƣinimizda, 

Mǝsiⱨ biz ǝhlaⱪsizlar üqün Huda bekitkǝn waⱪitta Ɵzini pida ⱪildi. 

Birsiniǌ ⱨǝⱪⱪaniy adǝm üqün jenini pida ⱪilixi naⱨayiti az 

uqraydiƣan ix; bǝzidǝ yahxi adǝm üqün birsi pida boluxⱪa jur'ǝt 

ⱪiliximu mumkin; lekin Huda Ɵz meⱨri-muⱨǝbbitini bizgǝ xuniǌda 

kɵrsitiduki, biz tehi gunaⱨkar waⱪtimizda, Mǝsiⱨ biz üqün jenini 

pida ⱪildi».
(Injil, «Rimliⱪlarƣa», 5-babtin)

«Internet»tin paydilinidiƣan bolsiǌiz,
«www.mukeddeskalam.com»din
Muⱪǝddǝs Kitabtiki barliⱪ ⱪisimlarni qüxürgili bolidu.


